
 驚某大會       曾紘騰  
有一間大間公司，內底的主管攏是真驚某，有一擺暗會，題目著是，驚某的企左爿，毋驚某的企正爿，結果左爿企到滿滿滿密密是，正爿干但企二個人爾爾。
主持人看著，道喝講：哦；恁二人竟然是毋驚某的，咱逐家加呵咾拍噗仔一下，咱來訪問第一位，你是安怎毋驚某咧？伊講：阮某有交待，     人較濟的所在，毋通去企。

主持人復問著第二位，曷你咧？伊講：阮某也有講過，無論有啥物事誌，攏愛經過伊的同意，者會使做決定。曷我當地敲電話加請示，誰知影左爿的人濟到擠未入去，我者企佇正爿。

圍 爐                        賴雅麗
古早有一個人娶一妻一妾， 廿九暝圍爐食飯，照例愛講好話，大某就先開嘴講：「食雞食雞，一夫著愛配一妻；細姨仔聽著，也毋認輸，著講：「食魚食魚，有大某嘛愛配細姨；這個做翁婿聽著，感覺得有一點火藥味，趕快安貼講：「食菜食菜，大某細姨我攏愛 ；這時老父也出聲講：「食筍食筍，阮子在恁踐（thún）。 

